
деңгейде жүзеге асырылмайды. Табиғи ер-
кіндік жағдайындағы жабайы жануарлар-
дың құқықтық мәртебесін заңнамалық бекіту 
Қазақстан Республикасы заңнамаларынан 
көрініс табады . 

ҚР Конституциясының 6 бабының 3 тар-
мағында [1] жануарлар бойынша бір норма 
берілген, онда жануарлар әлемі табиғи қор-
лар ретінде мемлекет меншігінде болатыны 
туралы айтылған. ҚР 2004 жылғы 9 шілдеде-

қарым-қатынас саласындағы қазақстандық заңнамалық реттеудің жаңа бағыты,  сон-

бастауы мәселелері қарастырылды.
Қазақстан заңнамасында бұрын жабайы жануарлардан басқа «жануарлар» деген ұғым 

уды ұсынады. Сондай-ақ, ұстау орнынан тыс жерде тұрған және жануар иесі тарапынан 
бақылау жоғалған қараусыз қалған жануарлар бойынша және қаңғыбас жануарлар бойын-
ша-иелері екі ай бойы іздеу жолымен анықталмаған қараусыз қалған жануарлар қата-
рындағы иттер мен мысықтарды нақтылау қажет.

гі №593 «Жануарлар дүниесін қорғау, өсімін 
молайту және пайдалану туралы» [2] арнайы 
Заңы жануарлар әлемі деп Қазақстан Респу-
бликасы территориясында тұрақты түрде 
немесе уақытша мекендейтін, сондай-ақ, кон-
тинентальдық шельф пен Қазақстан Республи-
касының ерекше экономикалық аймағының 
табиғи қорларына жататын жануарлардың 
жиынтығын көрсетеді. Осы анықтаманың 
мазмұнына қарай жануарларға Қазақстан 
Республикасы аумағындағы барлық жануар-
ларды жатқызуға болады (1 баптың 39 тар-
мағы). Сонымен қатар, заң шығарушы одан 
әрі нақтылай отырып «жануар» ұғымына да 
анықтама береді, оларға тек құрғақта, суда, 
атмосферада және топырақта табиғи еркiн-

дiк жағдайында болатын жабайы жануарлар 
ғана жатқызылады делінген (сүтқоректiлер, 
құстар, бауырымен жорғалаушылар, қосме-
кендiлер, балықтар, моллюскалар, жәндiктер 
және тағы басқалары) (1 баптың 35 тармағы). 
Сонымен, ҚР жабайы жануарлар әлеміне 
жатқызылмайтын барлық жануарлар түрлері 
заңнамалық реттеу шектерінен тысқары қа-
лып қойып отыр.

Жануарлармен қатынасты реттеудің жеке-
леме мәселелері ҚР заңнамаларының жалпы 
және арнайы нормаларымен регламенттелін-
ген (ҚР азаматтық кодексі [3], ҚР экологиялық 
кодексі [4], ҚР әкімшілік құқық бұзушылық  
туралы кодексі [5], ҚР қылмыстық кодексі 
[6], «Мемлекеттік мүлік туралы» ҚР Заңы [7], 
«Ветеринария туралы» ҚР Заңы [8], ҚР «Бал 
ара шаруашылығы туралы» Заңы [9], «Асыл 
тұқымды мал шаруашылығы туралы» ҚР Заңы 
[10], ҚР ауыл шаруашылығы министрінің 2014 
жылғы 30 желтоқсандағы «Жануарлармен 
қарым-қатынас ережелерін бекіту туралы» 
бұйрығы және т.б. оларда аталған жануарлар 
санаттары материалдық әлемнің өзге де жан-
сыз объектлерімен бір қатарда мүлік объект-
сі ретінде қарастырылады. Көп жағдайларда 
олардың тағдыры меншік иелерінің немесе 
жергілікті атқарушы органдардың коммунал-
дық шаруашылықтарының қолында болады.

Міндет қою. Қазіргі пандемия жағдайы 
мен шектеуші карантиндік шаралардың ен-
гізілуі жағдайында жануарлардың барлық 
түрлерімен қарым-қатынас мәселелері жа-
нуарлармен қарым-қатынасты заңнамалық 
реттеудің қолда бар мәселелерін ашып көр-
сетті (жабайы, үй жануарлары, ауыл шару-
ашылығы және  т.б.). Жануарларға қатыгездік 
көрсетілгені туралы хабарламалар әлеуметтік 
желілерде тұрақты түрде көрініс беріп келеді 
(тюлендерді таяқпен ұрып-соғу, иттің басын 
мұздатқыш есігіне қысу және өзге де жағым-
сыз жағдайлар).

Бұл ғылыми жұмыстың мақсаты қолда 
бар құқықтық вакуумды жою және жануар-
лардың барлық түрлерімен жұмыс істеу қаты-
настарын құқықтық реттеу саласында зерттеу 
жүргізу қажеттілігі болды.

Жұмыста құрылымдық, функционалдық; 
логикалық талдау әдістері, сондай-ақ, жүйелі 

тәсіл, салыстырмалы-құқықтық талдау, бол-
жау әдісі қолданылды.

Нәтижелер / талқылау. Депутаттардың 
бастамасы бойынша қазіргі таңда ҚР эколо-
гия, геология және табиғат қорлары министр-
лігінің орман және жануарлар әлемі комитеті 
«Жануарлармен қарым-қатынастағы жауап-
кершілік туралы» заң жобасын құрастырған 
(заң жобасы), ол қолда бар заңнамалардағы 
олқылықтардың орнын толтырып, жануар-
ларды қорғауға бағытталуы тиіс болатын. 

Сонымен қатар, тәжірибе көрсетіп оты-
рғандай жануарларға қатыгездік жасайтын-
дар адамдарға қарсы 5 есе көп қатыгездікпен 
қылмыс жасайды және 4 есе көп мүліктік қыл-
мыс жасауға бейім болып келеді.

Қолданыстағы заңнамаларда жануарларға 
арналған баспаналар, оларды салу стандарт-
тары, үй жануарларын серуендету мен ұстау 
ережері жоқ, ал түрлі қалалар мен елді-ме-
кендердегі қаңғыбас иттер мен мысықтарды 
аулау мен жою ережелері әртүрлі болып ке-
леді.

Қаңғыбас жануарларды ату процесінің өзі 
қоғам тарапынан көптеген сынға ұшырауда. 
Жануарларды қорғаушылар оның орнына жа-
нуарларға арналған баспаналар салуды және 
иттер мен мысықтарды стерилизациялауды 
жүзеге асыруды ұсынады. Кейбір үй жануар-
ларының иелері өздері асыраған жануарлар-
ды тастап кетеді, оларды ұзақ уақытқа тамақ 
пен сусыз қалдырады, уақытымен ветеринар-
лық көмек көрсетпейді.

Республикада өткізілетін иттер таластыру 
да этикалық сипаттағы сауалдар туындатады, 
сондай-ақ, кейбір зообақтар мен цирктердегі 
жануарлардың қалай ұсталатыны да азамат-
тардың қатты алаңдаушылығын тудырады 
[11].

«Жануарларға жауапты көзқарас туралы» 
ҚР заңнамаларының негізгі ережелерімен, 
сондай-ақ, 27.12.2018 №498-ФЗ «Жануарларға 
жауапкершілікпен қарау және Ресей Федера-
циясының жекелеме заң актлеріне өзгерістер 
енгізу туралы» Федералдық Заңмен, сондай-ақ, 
2018 жылғы 27 желтоқсандағы №498-ФЗ «Жа-
нуарларға жауапкершілікпен қарау және Ре-
сей Федерациясының жекелеме заң актілеріне 

өзгерістер енгізу туралы» Федералдық Заңға 
баптар бойынша коментарийлермен танысу 
және талдау [12], ресейлік тәжірибенің ұсы-
нылған заңнамалық реттеудің кейбір оң және 
теріс жақтарын белгілеуге мүмкіндік береді. 

Талданған мақаладан кейінгі түсінікте-
ме-жануарларға жауапкершілікпен қарау 
туралы Федералды заңның алғашқы ғылы-
ми-практикалық түсіндірмесі болып табыла-
ды. Осы сипатта орындалған жұмыстармен 
салыстырғанда, нақты түсініктеме оны орын-
дауға атиптік көзқараспен ерекшеленеді. Оны 
дайындау кезінде дәстүрлі түрде заңның өзі 
және оның қолданылуын қамтамасыз ететін 
заңға тәуелді нормативтік құқықтық ак-
тілердің нормалары зерттелді, түсіндірілген 
нормалардың басқа заңнамалық және норма-
тивтік құқықтық актілермен жүйелі байланы-
сы байқалды, сот және басқа да құқық қолда-
ну практикасы талданды. Сонымен бірге, заң 
нормаларына түсінік беру кезінде олардың 
терминологиялық, мазмұндық кемшіліктері 
мен тұтастай алғанда заңның жетілмегендігі, 
ең алдымен — оның шамадан тыс деклара-
тивтілігі және іске асыру тетігінің жеткіліксіз 
пысықталуы, оның ішінде, талаптардың 
орындалмағаны, ұйымдастырушылық және 
материалдық-қаржылық қамтамасыз етілгені 
үшін заңдық жауапкершіліктің болмауы ай-
қындалады.

Нақты және заңды жағдайларды талдай 
отырып, жануарларды ұстау, пайдалану және 
қорғаудың жаңа нормаларын қолдану көп-
теген мәселелер кездеседі және олардың сал-
дарын болдырмас үшін түсіндірілген Феде-
ралды заңның бағыты мен түзету тәсілдерін 
көрсетуге тырысады. Осылайша, ресейлік 
әріптестердің бұл түсіндірмесі жануарларға 
қараудың құқықтық реттеу мәселелерін зерт-
теудің доктриналық негізін қалайды, сонымен 
қатар, оны жетілдіру және ондағы нормалар-
ды дұрыс түсіндіру үшін осы салада Федерал-
ды заңды қолдану тәжірибесін жалпылайды.

Енді Махатма Гандидің: «Ұлттың ұлылығы 
мен оның моральдық прогресін жануарларға 
деген қарым-қатынасы арқылы бағалауға бо-
лады» деген өсиетін еске түсіріп, одан әрі 
дұрыс бағытта жүру маңызды [12, 28-29 б].

Бұл Заң жобасының ең маңызды жағы оның 
бастамасының көтерілуі, талқылануы және 35 
баптан тұратын заңның мемлекеттік деңгейде 
одан әрі қабылдануы болып табылады. Бұл 
жерде атап өтетін жағдай депутаттар заң жо-
басын ҚР Президентінің 2020 жылы жануар-
ларға қатыгездік көрсетілуі туралы мәселеге 
көңіл аударып, жануарларды қорғау туралы 
заң жобасын құрастыру туралы тапсырма 
бергеннен кейін ұсынған болатын. 

Заң жобасы реттейтін  қатынастардың кең 
көлемділігі де үлкен маңызға ие болады, ол 
өз әрекетін шектеусіз барлық жануарларға 
оларды қорғау, қауіпсіздігін қамтамасыз ету, 
жануарлармен қарым-қатынас барысындағы 
азаматтардың құқықтары мен заңды мүдде-
лерінің қорғалуы, сондай-ақ, адамгершілікті 
нығайту және қоғамның гуманизмі принцип-
терін сақтайды. Заң жобасының 1 бабында қа-
растырылған бұл норма өзінің мазмұны бой-
ынша №498 ФЗ 1 бабының 1 тармағына сәйкес 
болып келеді. 

Қазақстан заңнамасында бұрын жабайы 
жануарлардан басқа «жануарлар» деген ұғым 
берілмеген. Заң жобасы оларды үй, жабайы, 
оның ішінде, қамауда немесе жартылай қамау 
жағдайда ауылшаруашылық фаунаның био-
логиялық объектілері ретінде анықтауды ұсы-
нады. Сондай-ақ, ұстау орнынан тыс жерде 
тұрған және жануар иесі тарапынан бақылау 
жоғалған қараусыз қалған жануарлар бойын-
ша және қаңғыбас жануарлар бойынша-ие-
лері екі ай бойы іздеу жолымен анықталмаған 
қараусыз қалған жануарлар қатарындағы ит-
тер мен мысықтар нақтылау қажет.

Жабайы жануарлар - табиғи мекендеу 
ортасы бойынша жабайы табиғат болып та-
былатын, еріксіз немесе жартылай ерікті 
жағдайларда ұсталатын жануарлар; үй жану-
арлары – иесінің, жеке тұлғаның асырауында, 
оның уақытша немесе тұрақты қадағалауын-
да болатын және асырау орны хайуанаттар 
парктері, зообақтар, цирктер, зоотеатрлар, 
дельфинарийлер, океанариумдер болып та-
былмайтын жануарлар (күтіп-бағуға тыйым 
салынған жануарлар тізбесіне енгізілген жа-
нуарларды қоспағанда); ауыл шаруашылығы 
жануарлары-жануарлардан алынатын өнім-
дер мен шикізатты алу үшін адам ұстайтын 

және өсіретін жануарлар; қызметтік жануар-
лар-Қазақстан Республикасының заңнамасын-
да белгіленген іздестіру, күзет, патрульдік-кү-
зет, қорғау-қарауылдық, іздестіру-құтқару 
және өзге де қызметтік мақсаттарда арнайы 
дайындалған және пайдаланылатын (қолда-
нылатын) жануарлар; мәдени ойын - сауық 
іс-шараларында пайдаланылатын жануар-
лар-хайуанаттар парктерінде, цирктерде, 
спортта, азаматтардың демалысы мен ой-
ын-сауығы саласында, жануарлар көрмелерін-
де және басқа да мәдени ойын-сауық іс-шара-
ларында пайдаланылатын жануарлар.

Заң жобасында қолданыстағы заңнамада 
жоқ түрлі жануарлар түрлерімен қарым-қа-
тынас кезіндегі ұғымдар мен жалпы талаптар 
қарастырылған, оның ішінде, жануарлар ту-
ралы жалпы ұғым, қаңғыбас жануарлар, үй 
жануарлары, қызметтік жануарлар, тәжіри-
белік жануарлар, жануарлар арасындағы сай-
ыстар, жануарларды серуендету, жануардың 
өмір сүтерін орыны, ұсталатын орны, жануар-
лар баспанасы және т.б. мәселелер.

Бірыңғай мәліметтер базасын құру тура-
лы ұсыныс құнды болып табылады, ол бүкіл 
Қазақстан Республикасы бойынша бірыңғай 
электронды мәліметтер базасы түрінде бола-
ды, онда жануар мен оның иесі туралы ақпа-
рат беріледі. Мұндай базаны енгізу жабайы 
және ауыл шаруашылық жануарларын ғана 
емес, барлық жануарлар түрлерін мемлекет-
тік деңгейде есепке алу, мониторинг жүргізу 
және бақылауға бағытталатын болады деп 
есептейміз. Мысалы жануарларды тіркеу жа-
нуарлардың санын анықтауға, әр жануар ту-
ралы мәліметтер жинақтауға, меншік иелерін 
және өзге де жауапты тұлғаларды белгілеуге 
бағытталған кешенді іс-шара түрінде жүзеге 
асырылатын болады.

Заң жобасының гуманистік бағыттарының 
бірі ретінде Қазақстан Республикасының қа-
лалары мен елді мекендерінде жануарларды 
атуға толық тыйым салынуын атап өтуге бо-
лады.

Қорытынды. Сонымен қатар, осы сала-
дағы қолда бар тәжірибеге және тұтас алған-
дағы құқық қорғау және табиғат қорғау 
нормаларының жүзеге асырылу тәжірибесі-
не сүйене отырып, біздің пікірімізше, осы 

нормалардың жүзеге асырылуы барысында 
көрініс табуы мүмкін заң жобасының кейбір 
айқын кемшіліктеріне тоқтала кету қажет деп 
есептейміз.

Біріншіден, №498-ФЗ Заңмен толық сәй-
кестікте болып отырған заң жобасының ата-
уының өзінің тиімділігі күман тудырады. 
Атауына «жауапты көзқарас» сөз тіркесінің 
бағалаушы ұғым ретінде енгізілуі заңның 
мәтінінен мазмұндық көрініс таппайды. Тек 
иесінің жануардың өмірі, денсаулығы мен 
игілігі үшін тікелей жауапкершілігіне жеке-
леме сілтемелер бар және керісінше жану-
арларға қатыгездік көрсету мәселесі толық 
ашылып көрсетілген. Бұл жерде Қазақстан 
Республикасы Президентімен келісуге және 
заң жобасына неғұрлым ауқымды «Жануар-
ларды қорғау туралы» немесе «Жануарлар ту-
ралы» деген ортақ атау берген дұрыс болатын 
сияқты. 

Екіншіден, құқықтық мемлекет принцип-
терінің бірі нормативтік құқықтық актіде ті-
келей көрсетілмеген болса құқық бұзушылық 
үшін жауапкершіліктің болмауы принципі 
болып табылады. Заң жобасында оның нор-
маларының орындалмағаны үшін теріс сал-
дардың болуын қарастыратын бірде-бір 
норма берілмеген. Алайда «жануарлармен 
қарым-қатынас саласындағы кейбір заң ак-
тілеріне өзгерістер мен толықтырулар енгізу 
туралы» заңда болашақта мәтіндегі санкци-
ялық нормалар қайта қарастырылатын бола-
ды деген үмітіміз бар.

Үшіншіден, заң жобасының мәтінінде бел-
гілі бір дәрежеде жануарлармен қарым-қа-
тынасты реттейтін ҚР қолданыстағы өзге 
заңнамаларына қатысты бланкеттік нормалар 
берілмеген (фауналық, ветеринарлық, ауыл 
шаруашылық, көлік және өзге де ҚР заңнама-
лары).

Төртіншіден, өкінішке орай осы заң жоба-
сы тұжырымдамасымен танысу мүмкін бол-
мады және тиісінше біз міндетті түрде орын 
алатын заң жобасының ережелерін жүзеге 
асыруға жұмсалатын күтілетін қаржылық 
шығындардың көлемі, орын алуы немесе ал-
мауы туралы айта алмаймыз. Заң жобасы 
нормасының мазмұны жануарлармен қа-
рым-қатынас қызметін жергілікті бюджет қа-

ражаты есебінен қаржыландыруды қарасты-
рады, оның өзі тәжірибеде көптеген кедергі 
келтіретін факторларға алып келетін болады. 
Заңнамалық деңгейде жобаны жүзеге асыру 
үшін қажетті қаражатты республикалық бюд-
жеттен мақсатты қаражат бөлу арқылы қара-
стырған тиімді болар еді.

Жануарлардың барлық түрлерімен гума-
нистік және адамгершілік қарым-қатынас жа-
сау саласындағы қазақстандық заңнамалар-

дың жаңа бағыты динамикалы түрде дамитын 
болады, жануарларды қорғау мен қауіпсізді-
гін қамтамасыз ету мақсатында тиісті деңгей-
де тәжірибеде жүзеге асырылады, сондай-ақ, 
жануарлармен қарым-қатынас барысында 
азаматтардың құқықтары мен заңды мүдде-
лерінің қорғалуын қамтамасыз ететін болады, 
сондай-ақ, құқықтың осы саласы бойынша 
жаңа ғылыми зерттеулерге бастама болады 
деп есептейміз.

Животные как объект правовой охраны по законодательству Республики Казахстан

Аннотация. В данной статье рассмотрены вопросы нового направления казахстанского законода-
тельного регулирования в области нравственных и человеческих отношений со всеми видами животных, 
а также защиты прав и иных законных интересов граждан при обращении с животными и новых науч-
ных исследований в этой области юриспруденции. В казахстанском законодательстве ранее не давалось 
определения понятия «животные», кроме диких. Законопроект предлагает определить их как биологи-
ческие объекты фауны, относящиеся к домашним, диким, в том числе содержащиеся в неволе или по-
лувольных условиях, сельскохозяйственным. Также необходимо уточнение по безнадзорным животным, 
которые находятся вне места содержания и за которым утрачен контроль со стороны владельца живот-
ного, и по бродячим животным – собаки и кошки из числа безнадзорных животных, владельцы которых 
не установлены путем поиска в течение двух месяцев.

Ключевые слова: животный мир, животные, бродячие животные, домашние животные, служебные 
животные, экспериментальные животные, ответственность, обращение с животными.

Animals as an object of legal protection under the legislation of the Republic of Kazakhstan

Abstract. This article describes new ways of  Kazakhstan’s legislation in the field of moral and human 
relations with all types of animals and the protection of the rights and other legal interests of the citizens when 
dealing with animals and the beginning of new research in this area of law. The legal system in Kazakhstan 
has not previously defined the concept of «animals», except for wild ones. The law proposes to define them as 
biological objects of fauna related to domestic, wild, including those kept in captivity or semi-captive conditions, 
agricultural. It is necessary to clarify the issues concerning neglected animals that are outside the place of 
detention and for which control by the owner of the animal has been lost, and for stray animals-dogs and cats 
from among neglected animals whose owners have not been identified through a search within two months.

